
ОЛАНПАС
Вот перъян юалӧмъяс серти Коми Республикаса
ӧткымын оланпастэчас актӧ вежсьӧмъяс пыртӧм йылысь 
Примитӧма Коми Республикаса
Каналан Сӧветӧн                                                 2021 вося кӧч тӧлысь 30 лунӧ
1 статья. Пыртны «Коми Республика мутасын организацияяслӧн эмбур вылӧ вот йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2004, 3 №, 3050 ст.; 2006, 7 №, 4486 ст.; 2007, 11 №, 5152 ст.; 2014, 27 №, 512 ст.; 2018, 7 №, 119 ст.; 17 №, 307 ст.; 2019, 19 №, 281 ст.; 2020, 7 №, 90 ст.;     18 №, 300 ст.; 2021, 3 №, 46 ст.) татшӧм вежсьӧмъяс:
1. 1 статьяӧ «организацияяслӧн эмбур вылӧ вот» кывъяс бӧрын содтыны «(водзӧ – вот)» кывъяс. 
2. 2 статьяын: 
1) 1 юкӧнын «тайӧ статьяса 2 ‒ 4 юкӧнъясӧн» кывъяс вежны «тайӧ статьяса 2 юкӧнӧн» кывъясӧн;
2) 2 юкӧн гижны тадзи: 
«2. Вӧрзьӧдны позьтӧм эмбур объектъяс серти вот ставкасӧ, кутшӧмъяс серти вот базасӧ индӧны кыдзи кадастрӧвӧй дон, Россия Федерацияса вот кодекслӧн 380 статьяса 31 да 32 пунктъясын индӧм  объектъяс кындзи, урчитӧны 2 прӧчент мындаын.»;
3) 3 да 4 юкӧнъяс киритны.
3. 3 статьяын:
1) нимын «да кадколастъяс» кывъяс киритны; 
2) 1 да 2 юкӧнъяс гижны тадзи:
«1. Вот мынтысьяс мынтӧны вот да вот серти авансӧвӧй мынтӧмъяс.
2. Отчётнӧй периодъясӧн лыддьысьӧны календарнӧй волӧн медводдза квартал, во джын да ӧкмыс тӧлысь, мӧдтор кӧ абу урчитӧма тайӧ юкӧнӧн.
Вот мынтысьяслы отчётнӧй периодъясӧн, кодъяс арталӧны вотсӧ кадастрӧвӧй дон вылӧ мыджсьӧмӧн, лыддьысьӧны календарнӧй волӧн медводдза квартал, мӧд квартал да коймӧд квартал.». 
4. 5 статьяын:
1) медводдза абзац гижны тадзи:
«1. Мездыны вот мынтӧмысь вӧрзьӧдны позьтӧм эмбур объектъяс серти, кутшӧмъяс серти вот базасӧ индӧны кыдзи налӧн вогӧгӧрся шӧркодь дон, татшӧм категория вот мынтысьясӧс:»; 
2) 8 пунктын: 
а) мӧд абзацын: 
«организацияяслӧн эмбур вылӧ» кывъяс киритны;
«урчитӧм пӧрадокын мынтӧмӧн;» кывъяс вежны «урчитӧм пӧрадокын мынтӧмӧн.» кывъясӧн;
б) содтыны татшӧм сюрӧса коймӧд абзац: 
«Тайӧ пунктӧн урчитӧм положениеясӧн вӧдитчӧны торъя инвестиция контрактъяс серти, кутшӧмъясӧс кырымалӧма Коми Республикакӧд Россия Федерациялӧн участвуйттӧг «Торъя инвестиция контрактъяс ладмӧдан юкӧнын «Россия Федерацияын промышленнӧй политика йылысь» Федеральнӧй оланпасӧ вежсьӧмъяс пыртӧм йылысь» 2019 во моз тӧлысь 2 лунся 290-ФЗ №-а Федеральнӧй оланпас вынсялан кадпасӧдз;»; 
3) содтыны татшӧм сюрӧса 2 юкӧн: 
«2. Урчитны 1,1 прӧчент мындаын вот ставкасӧ вӧрзьӧдны позьтӧм эмбур объектъяс серти, кутшӧмъяс серти вот базасӧ индӧны кыдзи налӧн вогӧгӧрся шӧркодь дон, татшӧм категория вот мынтысьяслы: 
1) федеральнӧй пошта связь организацияяслы; 
2) юридическӧй кывкутысьлӧн меститчанін серти Коми Республикаын пасйӧм организацияяслы, организацияяс ‒ вот мынтысьяслӧн ӧтувтчӧм группаясын участвуйтысьяс кындзи, вӧрзьӧдны позьтӧм эмбур объектъяс серти, мый тшӧт весьтӧ вот базаыс содӧ 100 миллионысь унджык шайт вылӧ (вот база содӧм кындзи, мый артмис вот перъян объектъяс тшӧт весьтӧ, кутшӧмъяс серти уджалӧ Россия Федерацияса вот кодекслӧн 380 статьяса 11, 31 да 32 пунктъясӧн урчитӧм вот ставка) вот периодлӧн, мый мунӧ вот серти кокньӧд сетан период водзын, вот база серти. 
Та дырйи вот база содан йӧрышӧ оз пыртны вот база содтан ӧтувъя мындасӧ, кутшӧмӧс могмӧдӧма эмбур объектъяс тшӧт весьтӧ, кутшӧмъясӧс босьтӧма учёт вылӧ юридическӧй кывкутысьясӧс выль ног котыртӧм, бырӧдӧм бӧрын либӧ объектъяссӧ ньӧбӧм-вузалӧмӧн эмбурсӧ ньӧбӧм бӧрын, кутшӧмъясӧс водзджык вӧлі пасйӧма мӧд вот мынтысьӧн вот перъян объектъяс пыдди;
3) организацияяслы, кодъяс босьтісны Россия Федерацияса вот кодекслӧн 2516 статья серти вот мынтысьлысь ‒ торъя инвестиция контрактын участвуйтысьлысь статуссӧ да кодъяс лоӧны торъя инвестиция контрактлӧн сёрнитчысьӧн, кутшӧмӧс кырымалӧма Россия Федерациялӧн, Коми Республикалӧн, Коми Республикаын муниципальнӧй юкӧнлӧн участвуйтӧмӧн, вот перъян объектӧн шуӧм вӧрзьӧдны позьтӧм эмбур серти, кутшӧмӧс лӧсьӧдӧма да (либӧ) ньӧбӧма Коми Республика мутасын инвестиция проект збыльмӧдігӧн, мый серти кырымалӧма торъя инвестиция контракт, торъя инвестиция контрактлӧн вына кадколаст вылӧ, но медводдза вит воысь абу унджык, тӧлысьсянь заводитӧмӧн, мый мунӧ индӧм эмбурсӧ медшӧр средство объектъяс пыдди учёт вылӧ босьтан тӧлысь бӧрын. 
Сэк, кор торъя инвестиция контрактсӧ дугӧдӧны тайӧ пунктын индӧм организацияӧн ас вылӧ босьтӧм кӧсйысьӧмъяссӧ олӧмӧ пӧрттӧм вӧсна, вотлысь ӧтувъя мындасӧ колӧ бӧр вӧчны сы мындаӧн жӧ да мынтыны Коми Республикаса республиканскӧй сьӧмкудйӧ тайӧ Оланпаслӧн 2 статьяса 1 юкӧнӧн урчитӧм ставка серти пеняяслысь ӧтувъя мындасӧ вот да ӧктас йылысь Россия Федерацияса оланпастэчасӧн урчитӧм пӧрадокын мынтӧмӧн.»;
4) содтыны татшӧм сюрӧса 3 юкӧн: 
«3. Организацияяслы, кодъясӧс «Россия Федерацияын ичӧт да шӧр предпринимательство сӧвмӧдӧм йылысь» Федеральнӧй оланпас серти пыртӧма ичӧт либӧ шӧр предпринимательство субъектъяс лыдӧ да кодъяс сулалӧны учёт вылын организациялӧн либӧ сылӧн торъя юкӧдувлӧн меститчанін серти Коми Республика мутасын вот органъясын, вӧрзьӧдны позьтӧм эмбур объектъяс серти, кутшӧмъяс серти вот базасӧ индӧны  кыдзи кадастрӧвӧй дон, урчитӧны 2021 воын – 1 прӧчент; 2022 воын – 1,3 прӧчент; 2023 воын – 1,7 прӧчент мындаын вот ставка.». 
2 статья. Пыртны «Коми Республикаын вот перъян ӧткымын юалӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2018, 19 №, 355 ст.; 2020, 17 №, 272 ст.; 18 №, 300 ст.) татшӧм вежсьӧм: 
содтыны татшӧм сюрӧса 13 статья: 
«13 статья. Россия Федерацияса вот кодекслӧн 2849 статьяса 3 пункт серти организацияяслы, кодъяс Россия Федерацияса вот кодекслӧн 2516 статья серти босьтісны вот мынтысьлысь ‒ торъя инвестиция контрактын участвуйтысьлысь статуссӧ да кодъяс лоӧны торъя инвестиция контрактлӧн сёрнитчысьӧн, кутшӧмӧс кырымалӧма Россия Федерациялӧн, Коми Республикалӧн, Коми Республикаын муниципальнӧй юкӧнлӧн участвуйтӧмӧн, урчитны организацияяслӧн чуктӧс вылӧ вот серти вот  ставкасӧ, мыйта колӧ вештыны Коми Республикаса республиканскӧй сьӧмкудйӧ, татшӧм мындаясын: 
 медводдза вит вот период чӧж 13,5 прӧчент мындаын вот периодсянь заводитӧмӧн, кор вот серти нуӧдан учётлӧн мыччӧдъяс серти вӧлі босьтӧма вузӧс иналӧмысь медводдза чуктӧссӧ, кутшӧмӧс вӧчӧма инвестиция проект збыльмӧдӧм серти, мый серти кырымалӧма торъя инвестиция контракт (водзӧ – подув вот период); 
15 прӧчент мындаын – квайтӧд вот периодсянь дасӧд вот периодӧдз (бӧръясӧ пыртӧмӧн) подув вот периодсянь заводитӧмӧн; 
16 прӧчент мындаын – дас ӧтикӧд вот периодсянь подув вот периодсянь заводитӧмӧн да водзӧ мунысь вот периодъясын. 
Тайӧ статьяӧн урчитӧм вот ставкаӧн вӧдитчӧны кадколаст чӧж да Россия Федерацияса вот кодекслӧн 2849 статьяӧн урчитӧм аслыспӧлӧслунъяссӧ тӧд вылӧ босьтӧмӧн.». 
3 статья. Пыртны «Коми Республика мутасын вот перъян кокньӧдӧм системаӧн вӧдитчӧмкӧд йитчӧм ӧткымын юалӧм йылысь да такӧд йитӧдын Коми Республикаса торъя оланпастэчас актъясӧ вежсьӧмъяс пыртӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2020, 7 №, 78 ст.; 18 №, 300 ст.) татшӧм вежсьӧм:
11 статья гижны тадзи: 
«11 статья. Урчитны вот перъян кокньӧдӧм системаӧн вӧдитчигӧн Коми Республика мутасын вот ставкаяссӧ 1 прӧчент мындаын сэк, кор вот перъян объектӧн лоӧ чӧжӧс, 5 прӧчент мындаын сэк, кор вот перъян объектӧн лоӧ чӧжӧс, кутшӧмӧс чинтӧма рӧскод ыджда вылӧ, татшӧм категория вот мынтысьяслы: 
1) организацияяслы да асшӧр уджалысьяслы, кодъяс «Россия Федерацияса Арктика зонаын асшӧр удж нуӧдӧмын канмусянь отсӧг сетӧм йылысь» Федеральнӧй оланпас серти босьтісны Россия Федерацияса Арктика зоналӧн резидентлысь статус, кодъяс уджалӧны Коми Республика мутасын Россия Федерацияса Арктика зонаын.
Тайӧ пунктса медводдза абзацын индӧм организацияяс да асшӧр уджалысьяс серти урчитӧм вот ставкаясӧн вӧдитчӧны Россия Федерацияса Арктика зонаын инвестиция удж збыльмӧдӧм йылысь артмӧдчӧмлӧн вына периодӧ;
2) социальнӧй нырвизя абу коммерческӧй организацияяслы, кодъяс уджалӧны Коми Республика мутасын да кодъяслӧн экономикаын медшӧр удж сикасӧн (кутшӧмӧс сикасалӧны ОК 029-2014 Экономикаын удж сикасъяслӧн ставроссияса классификатор серти (КДЕС 2 ред.) удж сикасъяслӧн кодъяс подув вылын) лоӧны 85.41 «Челядьӧс да верстьӧясӧс содтӧд велӧдӧм», 85.42 «Уджсикасӧ содтӧд велӧдӧм», 88.10 «Пӧрысьяслы да вермытӧмъяслы социальнӧй услугаяс налысь олӧмсӧ могмӧдтӧг сетӧм», 93.1 «Спорт юкӧнын удж», 93.19 «Спорт юкӧнын мукӧд удж»; 
3) организацияяслы да асшӧр уджалысьяслы, кодъяс уджалӧны Коми Республика мутасын ОК 029-2014 Экономикаын удж сикасъяслӧн ставроссияса классификаторлӧн (КДЕС 2 ред.) 32.99.8 «Йӧзкостса мичаторъяс вӧчӧм» код серти, кодъяс вӧчӧны кӧлуй, кутшӧмъясӧс Коми Республикаса Веськӧдлан котыр бердын йӧзкостса мичаторъяс серти художествоа-экспертнӧй сӧветӧн пыртӧма йӧзкостса мичаторъяс лыдӧ.». 
4 статья. Тайӧ Оланпасыс вынсялӧ сійӧс официальнӧя йӧзӧдан лунсянь, положениеяс кындзи, кутшӧмъяслы тайӧ статьяӧн урчитӧма налӧн вынсялан мӧд кадколаст, да уджалӧ тайӧ статьялысь положениеяссӧ тӧд вылӧ босьтӧмӧн. 
Тайӧ Оланпаслӧн 1 статьяса 2 да 3 пунктъяслӧн, 4 пунктын 1 ‒ 3 пунктувъяслӧн, 2 статьяса положениеясыс вынсялӧны 2022 вося тӧвшӧр тӧлысь 1 лунсянь. 
Тайӧ Оланпаслӧн 1 статьяса 4 пунктлӧн 4 пунктувса  положениеясыс вынсялӧны тайӧ Оланпас официальнӧя йӧзӧдан лунсянь да паськалӧны 2021 вося тӧвшӧр тӧлысь 1 лунсянь артмӧм инӧда йитӧдъяс вылӧ. 
Тайӧ Оланпаслӧн 3 статьяса квайтӧд да сизимӧд абзацъяслӧн положениеясыс вынсялӧны тайӧ Оланпас официальнӧя йӧзӧдан лунсянь, паськалӧны 2021 вося тӧвшӧр тӧлысь 1 лунсянь артмӧм инӧда йитӧдъяс вылӧ да уджалӧны 2025 вося ӧшым тӧлысь 31 лунӧдз бӧръясӧ пыртӧмӧн.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь 

Сыктывкар
2021 вося йирым тӧлысь 11 лун
99-РЗ №
